
te wees. Intussen kan gebruikers dié samestellings, afleidings, of dergelike wat 
frekwent in hulle tekste voorkom, met behulp van die bevel "Add" voeg by die 
bestaande woorde wat die Pharos Speller herken.  

Pharos Speller het 'n nuwe standaard gevestig vir Suid-Afrikaanse elektro-
niese produkte van hierdie aard in 'n mark wat vinnige groei toon. Indien die 
voorgestelde aanpassings gemaak word in die volgende weergawe sal dit ook 
as 'n produk van internasionale statuur erken kan word, wat op standaard is 
met Microsoft Office se amptelike speltoetsers vir ander tale.   

(redactie). Het grootste woordenboek ter wereld: Een kijkje achter de kolommen 

75566 96 4. URL: http://www.sdu.nl. Den Haag: SDU Uitgevers / Ant-
werpen: Standaard Uitgeverij. Prys ƒ49.90.  

Omvang 

In die eerste gedeelte van hierdie resensie gaan ek aan die hand van bepaalde 
artikels probeer aantoon in watter opsig die WNT as die grootste woordeboek 
ter wêreld beskou kan word. 

In sy artikel "Het WNT in cijfers" bied A. Moerdijk syfers aan om die om-
vang van die WNT aan te toon. Hy noem onder andere dat die WNT 30 dele be-
slaan wat in 40 volumes ("banden") ingedeel is. Dit sluit die een supplement-
deel in. (Daar is meer volumes as dele, aangesien sommige dele om bepaalde 
redes in kleiner dele of "deelstukken" opgedeel moes word. Elke deel en "deel-
stuk" kry 'n eie volume.) Verder beslaan die WNT 45 805 bladsye (of, volgens 'n 
spesiale berekening van die drukker van die WNT, meer as 117 000 gewone 
"boekbladsye"). Moerdijk beweer dat die omvang van 'n woordeboek deur die 
hoeveelheid karakters bepaal word. Volgens 'n berekening van die drukker 
bevat die WNT meer as 309 miljoen karakters. 

'n Verdere syfer wat Moerdijk aangee, is die aantal sitate wat die redaksie 
gebruik het vir die bewerking van die WNT, die sogenaamde "bruto citaten". 
Op versoek van Moerdijk is daar bereken dat daar vir die bewerking van een 
kolom in die WNT 29,7 bruto sitate gebruik is, wat neerkom op 'n totaal van 
meer as 2,7 miljoen sulke sitate. Aangesien daar verskillende metodes is waar-
volgens hierdie berekening gedoen kan word en die resultaat telkens kan vari-
eer, beraam Moerdijk die aantal bruto sitate op tussen 2,5 miljoen en 3 miljoen. 
Verder is daar bereken hoeveel van hierdie sitate in die woordeboek opgeneem 
is, die sogenaamde "netto citaten". Aangesien die gemiddelde aantal netto 
sitate per kolom wissel van redakteur tot redakteur en tussen die onderskeie 
woordeboekgeslagte, varieer die resultaat van hierdie berekening ook. Na 'n 
verskeidenheid van redelik ingewikkelde bewerkings stel Moerdijk hierdie 
sitate op ongeveer 1,6 miljoen vas.  

Naas bogenoemde syfers bepaal Moerdijk op grond van steekproewe dat 
daar tussen 350 000 en 400 000 behandelde woorde in die WNT voorkom. Hy 
verskaf ook interessante syfers oor onder andere watter persentasie van die 
geheel elke afsonderlike letter uitmaak, die aantal bronne waaroor die WNT 
beskik en die getal intekenare van die WNT. 

Met gegewens soos dié hierbo is dit seker moontlik om met redelike seker-
heid die aanname te kan maak dat die WNT die grootste woordeboek ter 
wêreld is!  

Die omvang van die WNT word egter nie net met syfers uitgebeeld nie. In 
sy artikel "WNT-kwalificaties" toon Moerdijk watter enorme belangstelling 

daar in en waardering daar vir die woordeboek bestaan. Volgens hom het daar 
vanaf die beginfase al meer as 1 000 publikasies oor die WNT verskyn. 

In hierdie publikasies word daar nie geskroom om die omvangrykheid 
van die woordeboek met woorde soos "reusachtig", "gigantisch" en "enorm", 
met woorddele soos "reuzen-", "mammoet-" en "mega-", of met 'n frase soos 
"het grootste woordenboek ter wereld" te beskryf nie. Verder word die WNT 
dikwels gesien as 'n skatkamer, museum of monument in frases soos "deze 
enorme schatkamer van onze taal", "dat grootse taalmuseum" en "a cultural 
monument of inestimable value". Met woorde soos "groots", "legendarisch" en 
"respectabel" word die kwaliteit of waarde van die WNT weer uitgedruk, ter-
wyl frases soos "de bron van alle hedendaagse woordenboeken" en "de moeder 
aller handwoordenboeken" in publikasies gebruik is om die besonderse posisie 
van die WNT ten opsigte van ander woordeboeke aan te toon. 

Moerdijk toon met emosioneel en ideologies gelaaide frases soos "een zoo 
grootsch en echt vaderlandsch werk" (1852) en "eene aangelegenheid van natio-
naal belang" (1864) dat daar aanvanklik 'n nasionale benadering tot die WNT 
gevolg is. In die Inleiding tot Deel I van die WNT word onder andere geskryf 
dat die WNT "eene edele roeping" het, dat dit 'n middel is om die nasionale 
bewussyn te voed en te versterk, en dat die WNT gebruik moet word om "de 
liefde voor het vaderland" (dit is, Nederland) te verhoog. 

Hierdie nasionale benadering, waarin Nederland as "vaderland" beklem-
toon is, het later plek gemaak vir 'n benadering waarin Nederlands as taal 
beklemtoon word. Dick Wortel skryf in die artikel "De taal. Niet het land" dat 
die WNT 'n bepaalde betekenis vir die Nederlandse taalgebied gehad het. So 
het die WNT byvoorbeeld 'n invloed gehad op die posisionering van Neder-
lands in Vlaandere nadat die Belgiese staat in 1830 uitgeroep is. In hul verset 
teen Franstalige oorheersing het die Vlaminge die WNT as 't ware as wapen 
gebruik om aan te toon dat Nederlands "kwalitatief gelykwaardig" is aan 
Frans. Hier word daar dus op die taalgebied van Nederland en Vlaandere, 
waar Nederlands gemeenskaplike besit is, gefokus, en nie op 'n spesifieke nasie 
nie. 

Organisasie 

Wanneer 'n mens die artikel van P.G.J. van Sterkenburg oor die hoofredakteurs 
van die WNT lees, kry jy reeds 'n aanduiding van die organisasie van die WNT. 
Matthias de Vries wat in 1851 met 'n preskriptiewe woordeboek van 19de-
eeuse Nederlands begin het, kan seker as die voorloper van die WNT as woor-
deboek beskou word. Met sy Ontwerp en Inleiding het hy die basis vir die WNT 
gelê. Hy het ook begin met materiaalversameling, die selektering van woorde 
wat opgeneem moet word deur middel van ekserpering, en die redigering van 
artikels van ander redakteurs. 

Dit is egter onder Jacoba van Lessen wat in 1946 as hoofredakteur aange-
stel is, dat die WNT as organisasie begin vorm aanneem het. Onder haar krag-

tige leiding het daar 'n samehorigheidsgevoel onder alle medewerkers ont-
staan, is samewerking tussen redaksielede tot "skitterende" spanwerk uitgebou 
en is die WNT tot 'n homogene geheel omvorm. Jare daarna, in die periode wat 
Van Sterkenburg as hoofredakteur waargeneem het, is die WNT verder as 
organisasie uitgebou deurdat daar met beplanning begin is. Hierdie beplan-
ningsfase word veral deur W.E.M. de Clerck wat in 1978 as hoofredakteur aan-
gestel is, verteenwoordig. Hy het as bestuurder, eerder as wetenskaplike, orga-
nisatories 'n belangrike rol gespeel. Onder sy hoofredakteurskap is die eerste 
langtermynbeplanning gedoen. Nadat die termyn waarbinne die WNT voltooi 
moes word, vasgestel is, het hy, in samewerking met A. Verschelling, begin om 
die oorblywende materiaal op bepaalde wyses te reduseer sodat dit binne die 
gegewe tydperk bewerk sou kon word. Soos Moerdijk dit stel in sy artikel "Het 
WNT als organisatie", het De Clerck en Verschelling die organisatoriese orde 
en die administratiewe logistiek gevestig op basis waarvan die voltooiing van 
die WNT binne die gestelde termyn moontlik sou word. 

Daar was egter 'n tydperk in die geskiedenis van die WNT dat daar nie 
sprake was van enige organisatoriese orde nie. Veral die tydperk van die 
vierde geslag redakteurs van die WNT is gekenmerk deur 'n gebrek aan eens-
gesindheid. Daar was nie 'n hoofredakteur nie, en werksaamhede het kortsigtig 
en onbepland verloop. Daar het 'n onsekerheid oor die toekoms geheers. Almal 
was daarvan oortuig dat die WNT nooit voltooi sou word nie, tensy daar iets 
ingrypends plaasvind. 

Nadat die WNT in 1967 as afdeling by die Instituut voor Nederlandse 
Lexicologie (INL) ingelyf is, is hierdie "lossere beeld", soos Moerdijk dit stel, 
vervang met "een strakke, zakelijker aanpak". Die INL het in die middel van 
die sewentigerjare 'n aantal besluite geneem om die voltooiing van die WNT 
voor die einde van die eeu moontlik te maak. Daar is besluit om 'n moratorium 
op die materiaalversameling te plaas, om 1921 as afsnypunt vir voorbeeldmate-
riaal te stel ten einde die omvang van die woordeboek te beperk, om 'n hoof-
redakteur aan te stel wat die redaksie moes rig en saambind, en om die redak-
sie uit te brei. Bogenoemde organisatoriese orde wat onder Van Sterkenburg en 
De Clerck begin vorm aanneem het, kan as 'n direkte uitvloeisel van hierdie 
besluite beskou word. 

Onder die leierskap van De Clerck en die huidige hoofredakteur, A. Moer-
dijk, wat De Clerck in 1989 opgevolg het, is die WNT verder uitgebou deur die 
instelling van vier duidelike komponente binne die organisasie. Hulle is mate-
riaalversameling, die redaksie, korreksie en manuskripvoorbereiding, elkeen 
met sy eie hoof of koördineerder. Die hoofredakteur moes nie net toesien dat 
die redaksionele bewerking vlot verloop, byvoorbeeld deur produksiekontrole 
toe te pas, nie, maar moes ook toesien dat die werksaamhede binne elkeen van 
hierdie komponente volgens plan verloop en dat elkeen mekaar onderling 
goed aanvul. 

In sy artikel oor materiaalversameling gee Adriaan Verschelling 'n deeg-
like uiteensetting van die funksie en werkswyse van die komponent wat hier-

mee gemoeid is. Volgens Verschelling, wat eers as taalkundige assistent en 
later as hoof van hierdie komponent werksaam was, het 'n redakteur sitate 
nodig vir die betekenisomskrywing van 'n woord. Die funksie van die mate-
riaalversamelingskomponent is die versameling en gereedmaak van die sitate 
vir redaksionele bewerking. Vroeër, vanaf 1966 tot die helfte van 1976, is die 
sitate verkry deur hulle uit te skryf, maar vanaf 1976 tot 1994, is die sitate 
geskep deur hulle te fotokopieer (die sogenaamde "xeroxcitaten"). Hierdie 
besluit is geneem om die materiaalversameling vinniger af te handel.  

Verschelling gee 'n breedvoerige oorsig van die werksaamhede van die 
taalkundige assistente en assistente-materiaalversameling binne hierdie kom-
ponent, veral van die ontwikkeling wat die werksaamhede ondergaan het. 
Daar word onder meer gekyk na maniere van ekserpering, die optekening van 
woorde uit die registers van boeke, die skep van sitate (hetsy deur dit uit te 
skryf of te kopieer) en die ordening daarvan. Die metodes van materiaalver-
sameling wat deur hierdie komponent toegepas is, sou as riglyne vir enige 
woordeboek kon geld. 

Die belangrikheid van beplanning en onderlinge samewerking tussen die 
onderskeie komponente binne die WNT kom duidelik na vore wanneer 'n 
mens De Jong en Smits se artikel oor manuskripvoorbereiding en korreksie 
lees. Hieruit blyk dat die werksaamhede van 'n redakteur, die korreksie- en 
manuskripvoorbereidingskomponente en die hoofredakteur nou met mekaar 
geskakel is. Wanneer 'n redakteur 'n artikel of reeks artikels klaar bewerk het, 
gaan dit na die korreksiekomponent, waar dit gelees word om moontlike foute 
op te spoor en verskeie aspekte daarvan gekontroleer word. Van hier af gaan 
die werk na die manuskripvoorbereidingskomponent, waar dit drukklaar 
gemaak word deur dit in 'n teksverwerker in te tik. Die resultaat gaan as eerste 
weergawe terug na die korreksiekomponent, wat dit veral vir tikfoute kontro-
leer. Nadat korreksies aangebring is, word 'n tweede weergawe in viervoud 
uitgedruk, waarvan onder andere die hoofredakteur, die redakteur wat die 
materiaal bewerk het en 'n kollega 'n kopie ontvang. Die opmerkings van die 
hoofredakteur en kollega word deur die redakteur op sy kopie bygewerk, en 
word dan vir verdere aanpassings by die korreksiekomponent ingelewer. Hier-
na word 'n sogenaamde "definitiewe weergawe" gemaak, wat weer eens krities 
deurgelees word vir foute. Hierdie weergawe gaan dan na die manu-
skripvoorbereidingskomponent, waar die dokument gereed gemaak word vir 
die drukker. Die drukproewe wat van die drukker ontvang word, word nog 'n 
keer deurgelees. Hierdie ingewikkelde proses van samewerking sou nie kon 
vlot sonder behoorlike beplanning en 'n goeie organisatoriese orde nie. 

Die waarde van 'n goeie organisatoriese struktuur kom ook duidelik na 
vore in Colman en Mooijaart se artikel oor die opleiding van redakteurs by die 
WNT. Alhoewel daar in die beginfase onder De Vries wel van 'n opleidingsitu-
asie gepraat kan word, was daar geen presiese aanduiding van wat die inhoud 
van sodanige opleiding behels het nie. Daar kan ook slegs afleidings gemaak 
word oor die tydperk van opleiding, naamlik dat dit tussen een en vier jaar 

geduur het. Ten spyte van die redaksionele handleidings en dokumente wat 
tussen 1940 en 1970 ontstaan het, was daar nog steeds nie juis sprake van 'n 
amptelike opleidingsituasie nie. 

Eers nadat daar ingrypende organisatoriese veranderinge plaasgevind het 
met die WNT se inlywing by die INL, is daar in 1976 'n nuwe opleidingstruk-
tuur ontwerp. Hierdie vernuwing moes noodwendig volg, gegee al die ander 
moderniserings wat gedurende hierdie tydperk by die WNT plaasgevind het. 
Met die nuwe opleidingsprogramme is daar 'n vaste inhoud aan die opleiding 
van redakteurs gegee. Daar is ook 'n vasgestelde periode daaraan gekoppel, 
naamlik twee jaar. Gedurende die eerste twee maande moet 'n aspirantredak-
teur 'n grondige kennis opbou van die geskiedenis van die WNT, van die mate-
riaal waaroor die WNT beskik, en van die skep van sitate. In die oorblywende 
gedeelte van die eerste jaar word die aspirantredakteur opgelei in redaksionele 
vaardighede. Indien so 'n redakteur ná die eerste jaar van opleiding gunstig 
beoordeel word, kan hy/sy met die tweede jaar van opleiding begin. Tydens 
hierdie periode werk die aspirantredakteur min of meer selfstandig. 

So 'n deeglike en goed omskryfde opleidingsprogram is, soos die skrywers 
van die artikel tereg opmerk, "onmisbaar voor een modern woordenboekpro-
ject". 

In die laaste artikel in die afdeling oor die WNT as organisasie, bied Rob 
Tempelaars 'n uiters breedvoerige en interessante kykie op die korresponden-
sie wat oor woorde tussen die redakteurs, die medewerkers en die gebruikers 
van die WNT gevoer is. Hy fokus veral op die uitgaande korrespondensie (die 
korrespondensie "van binnen naar buiten"), waarmee redakteurs ander persone 
of instellings om inligting aangaande 'n bepaalde woord of woorde vra, en op 
die inkomende korrespondensie van hierdie persone of instellings (die 
korrespondensie "van buiten naar binnen"), waarmee daar op die vrae van die 
redakteurs gereageer word. Daar is reeds in die tyd van De Vries met uit-
gaande korrespondensie begin toe hy proefartikels vir beoordeling aan soge-
naamde "deskundige vrienden" gestuur het. Daar is later selfs spesiaal gedruk-
te vorms gebruik waarop vrae oor 'n bepaalde woord of woorde aan medewer-
kers gestel is. 

Aangesien die vyfde geslag redakteurs van die WNT die inwinning van 
inligting tot die minimum beperk het, het die rigting van korrespondensie 
gedurende die mees onlangse periode hoofsaaklik inkomend van aard geword. 
Volgens Tempelaars nader meer mense as ooit tevore gedurende hierdie perio-
de die WNT skriftelik, maar dikwels ook telefonies, om hulp oor bepaalde taal-
kwessies. 

Volgens Tempelaars getuig die wedersydse korrespondensie oor woorde 
van 'n vrugbare samewerking tussen die redakteurs, die medewerkers en die 
gebruikers van die WNT. Vir my getuig dit ook van 'n behoorlike organisato-
riese struktuur en deeglike beplanning, aangesien die ekstra werkslading wat 
die inkomende korrespondensie op die redakteurs geplaas het, hulle nie daar-
van weerhou het om die WNT binne die gestelde termyn af te handel nie. 

Werksaamhede en probleme 

In die tweede afdeling van die boek, naamlik daardie deel wat handel oor lek-
sikografiese aspekte, kry die leser 'n gevarieerde beeld van die werksaamhede 
van die WNT-redakteurs. 

In die eerste artikel in hierdie afdeling gee Moerdijk 'n deeglike uiteenset-
ting van die werkswyse wat gevolg is om 'n artikel in die WNT tot stand te 
bring. Aan die hand van die woord voorloop illustreer hy hoe die redaksionele 
proses verloop. Dit begin wanneer die redakteur die sitaatmateriaal van die 
materiaalversamelingskomponent ontvang. Hierna analiseer die redakteur die 
sitate deur daardie sitate wat sekere kenmerke deel, by mekaar te plaas en 
hulle van ander sitate wat weer as 'n groep ander kenmerke deel, te onderskei. 
Sodoende word die sitate in verskillende betekenisonderskeidings gegroepeer. 
Hierna word die gegroepeerde betekenisonderskeidings (in die geval van die 
WNT, chronologies) georden. Wanneer die struktuur vasgelê is, word hierdie 
voorlopige weergawe van die artikel omgesit in 'n sogenaamde "definitiewe 
teks" deur die definisies af te rond en te verfyn. Hierna word die kop, wat nie-
semantiese inligting soos grammatikale kenmerke, vormvariante en etimolo-
giese gegewens insluit, boaan die betekenis- en sitaatgedeelte geplaas. Laasge-
noemde gedeelte kan weer gevolg word deur afleidings en samestellings wat 
nie hul eie bewerking in 'n afsonderlike artikel vereis nie, en bloot onverklaard 
onder die basisvorm aangebied kan word. 

In die oorblywende artikels word 'n seleksie van probleme waarmee die 
leksikograaf tydens redaksionele bewerking gekonfronteer word, aangebied. In 
die eerste van hierdie artikels wys Beijk en Westgeest op een van die vele taal-
kundige probleme waarmee 'n WNT-redakteur te doen kry, naamlik die pro-
blematiek om vas te stel tot watter woordsoortlike kategorie die eerste lid van 
'n samestelling behoort. Aan die hand van verskeie voorbeelde van samestel-
lings met werk as eerste lid illustreer hulle dat die grammatikale kategorie van 
so 'n eerste lid bepaal kan word deur na te gaan hoe die samestelling as 'n 
geheel gevorm is. Deur byvoorbeeld vas te stel wat die semantiese verhouding 
tussen die lede van die samestelling is, of deur te kyk na ander samestellings 
wat op 'n soortgelyke manier gevorm is, kan afgelei word of die samestelling 
met 'n selfstandige naamwoord of met 'n werkwoord as eerste lid gevorm is. 

'n Tweede probleem word deur Hans Heestermans aan die hand van die 
besitlike voornaamwoorde uw en zijn verduidelik. Volgens hom is hierdie 
besitlike voornaamwoorde, wat saam met ander soos hun, jouw, mijn en ons 'n 
groep van soortgelyke woorde vorm, nie op dieselfde manier in die WNT han-
teer nie aangesien hulle in alfabetiese volgorde bewerk is. In die geval van 'n 
alfabetiese bewerking is dit moeilik om die verskil in die aantal sitate wat daar 
vir verwante woorde bestaan, raak te sien. Dat daar ongeveer 900 sitate met 
zijn bestaan, maar slegs ongeveer 500 met uw, is nie deur Heestermans, wat 
albei woorde bewerk het, opgemerk nie. Die verskil in die aantal sitate het 
noodwendig tot 'n verskil in bewerking aanleiding gegee, spesifiek wat betref 

die aantal betekenisonderskeidings wat daar vir elk van die woorde aangebied 
is. Indien die besitlike voornaamwoorde egter tematies, met ander woorde as 'n 
groep, hanteer is, sou hierdie verskille opgemerk kon word, en sou die onder-
skeie bewerkings meer met mekaar ooreengestem het. 

In sy artikel "Rafels aan de grammatica" stel Frans Heyvaert dit dat die 
probleme wat hy bespreek, nie met definiëring verband hou nie, maar eerder 
met die werking van grammatikale kategorieë. Die eerste probleem wat hy 
demonstreer, hou verband met die onderskeid tussen, wat hier genoem word, 
verbindings en koppelings, spesifiek wanneer 'n verbinding as koppeling (dit 
is, as een woord) opgevat word. Hy toon ook aan dat alle koppelings nie nood-
wendig woordstatus geniet nie, en dat die begrip "woord" nie presies begrens 
kan word nie. Verder toon Heyvaert hoe moeilik dit is om voegwoorde van 
betreklike voornaamwoorde te onderskei, asook om 'n onderskeid tussen bepa-
linge van gesteldheid en bywoordelike bepalinge te maak. Aangesien Heyvaert 
hierdie probleme self as "marginale probleempies" beskou, gaan ek nie verder 
hierop in nie.  

In twee van die oorblywende artikels word probleme rakende sitate aan-
gespreek. In die eerste hiervan gee Dirk Kinable 'n goeie oorsig van die pro-
bleemsituasies waarmee 'n WNT-redakteur te doen kry wanneer hy/sy met 
moeilik interpreteerbare sitate gekonfronteer word. Hy stel dit dat sodanige 
sitate dikwels "een gevoel van vervreemding en onbegrip" by die leksikograaf 
laat ontstaan, en bied spesiale ondersoekstrategieë aan wat gebruik kan word 
om sulke interpretasieprobleme te kan hanteer. 

Die tweede van hierdie artikels handel oor die verskynsel van identiese of 
byna identiese sitate in die taalmateriaal van die WNT. Volgens Lambermont 
en Westgeest gebeur dit soms dat 'n redakteur 'n bepaalde sitaat teëkom wat 
(min of meer) ooreenstem met een wat hy/sy reeds vantevore hanteer het. 
Hierdie sogenaamde "dubbelcitaten" kan volgens hulle onder meer die gevolg 
wees van oorskrywing ("plagiaat") of nabootsing ("imitatio") deur 'n ander 
skrywer. Dit kan egter ook die gevolg wees van die manier waarop die mate-
riaalversameling van die WNT opgebou is, deurdat daarin verskillende uitga-
wes van dieselfde werk kan voorkom. Volgens die skrywers is dit baie moeilik 
om sulke ooreenstemmende sitate te herken, veral wanneer die woorde waar-
voor die betrokke sitate geskep is, alfabeties ver uitmekaar geplaas is. In 
gevalle waar die ooreenstemmende sitate wel naby aan mekaar voorkom en as 
"dubbelcitaten" herken word, moet die redakteur verkieslik slegs een opneem. 
Indien een van hierdie sitate egter afkomstig is uit 'n periode wat nie deur die 
ander sitate gedek word nie, kan die redakteur besluit of die sitaat nie wel 
opgeneem behoort te word nie. 

In die laaste artikel oor leksikografiese aspekte word daar gekyk na hoe 
ander woordeboeke as sekondêre bron in die WNT gebruik is. Marijke Mooi-
jaart gee 'n deeglike uiteensetting van die voor- en nadele van die gebruik van 
woordeboeke as bron. Op grond van spesifieke gedeeltes uit die WNT bevind 
sy onder meer dat sitate uit woordeboeke, in vergelyking met literêre sitate, 'n 

baie klein gedeelte daarvan uitmaak, en dat sodanige sitate hoofsaaklik in die 
kopgedeelte van 'n artikel aangebied word, 'n posisie waar sekondêre materiaal 
verwag word. Sy sluit af deur bepaalde beginsels vir die gebruik van woorde-
boeke as bron aan die hand te doen, byvoorbeeld dat inligting uit woorde-
boeke, gegee die andersoortigheid daarvan, van die primêre materiaal geskei 
en apart daarvan aangebied moet word, dat woordeboeke slegs as bron 
gebruik moet word wanneer daar nie voldoende primêre bronne bestaan nie, 
en dat 'n lys van gesaghebbende woordeboeke wat geraadpleeg mag word, 
vooraf vasgestel moet word. 

 

Die artikels in hierdie boek is insiggewend omdat hulle deur praktiserende lek-
sikograwe geskryf is. Die artikels wat ek in die eerste gedeelte van die resensie 
bespreek het, gee 'n duidelike beeld van die omvang van die WNT, terwyl die 
artikels in die tweede gedeelte weer illustreer dat beplanning en 'n goeie 
organisatoriese struktuur noodsaaklik is vir 'n woordeboekprojek om sukses-
vol te wees. Aangesien die artikels wat in die laaste gedeelte aan bod gekom 
het deur leksikograwe met heelwat praktiese ondervinding geskryf is, het dit 
ook geldigheid vir alle leksikograwe wat dikwels dieselfde of soortgelyke 
probleme ondervind. 

 
 Gerhard van Wyk 
 Buro van die Woordeboek van die Afrikaanse Taal 
 Stellenbosch 
 Republiek van Suid-Afrika 
 (gjvw@maties.sun.ac.za) 

A. Moerdijk en R. Tempelaars (redactie). Van A tot Z en verder ...: 
Lezingen bij de voltooiing van het WNT, 1999, 112 pp. ISBN 90 75566 79 4. 
URL: http://www.sdu.nl. Den Haag: SDU Uitgevers/Antwerpen: Stan-
daard Uitgeverij. Prys ƒ24.90. 

In die voorwoord vermeld die redaksie dat die bundel saamgestel is uit lesings 
wat tydens 'n simposium ter viering van die voltooiing van die Woordenboek der 
Nederlandsche Taal (WNT) gelewer is. Dié feesgeleentheid het op 3 Desember 
1998 in Antwerpen plaasgevind, en is deur die Instituut voor Nederlandse 
Lexicologie (INL) georganiseer. Tydens hierdie simposium het drie hoofredak-
teurs, drie vakkundiges en twee skrywers as sprekers opgetree. 

Die skrywers, Kees Fens en Monika van Paemel, bied uiteenlopende weer-
gawes van hul onderskeie kennismakings met die WNT aan.  

Fens skilder 'n enigsins somber prentjie. Hy begin deur die leed en droef-
heid wat die WNT vroeg in die 20ste eeu moes verduur, weer te gee, en kon-
sentreer verder veral op die verskil tussen die gebruik van woorde in 'n gedig 
en die aanbied van woorde in 'n woordeboek. Volgens hom toon 'n woorde-
boek, anders as 'n stuk poësie, nie 'n samehang nie: "Een verzameling woorden 
is niets." Hy stel dit onomwonde dat hy om hierdie rede nie 'n begeerte het om 
'n woordeboek aan te skaf nie. Hy sou graag alle woorde in 'n woordeboek "tot 
een eindeloze ketting die tenslotte alles met alles verbindt tot een prachtig 
samenhangend geheel" met mekaar in verband wou bring. 

Anders as in die geval van Fens, is Van Paemel se ervaring van die WNT 
baie gunstig. Sy het ná haar eerste kennismaking daarmee nie net 'n gebruiker 
daarvan geword nie, maar 'n "verslaafde", iemand wat maklik weggevoer kan 
raak wanneer sy 'n woord in die woordeboek naslaan.  

Desondanks die "leesplezier" wat so 'n tasbare, gedrukte woordeboek ver-
skaf, stel Van Paemel dit tereg dat 'n logiese ontwikkeling in die leksikografie 
sal wees dat woorde in 'n al hoe kleiner mate slegs in gedrukte vorm en in 'n al 
hoe groter mate in elektroniese vorm, bv. op CD-ROM of in 'n databasis, 
beskikbaar gestel sal word.  

Hierdie verskuiwing van 'n gedrukte weergawe na 'n elektroniese wyse 
van publikasie is dan ook die vernaamste besprekingspunt van die ander 
lesings wat in hierdie bundel verskyn.  

In sy lesing sê A. Moerdijk, hoofredakteur van die WNT, dat die toekoms, 
noudat die WNT voltooi is, nie met wanhoop tegemoet gegaan moet word nie. 
Hy sien die huidige leksikografiese situasie as 'n boeiende, ontwikkelende fase, 
en noem onder andere die gebruik van die rekenaar, elektroniese woordeboeke 
op CD-ROM en elektroniese databasisse as redes vir sy optimistiese toekoms-
perspektief. 

Volgens Moerdijk kan die leemtes wat in die gedrukte weergawe van die 
WNT voorkom, aangevul word met die elektroniese weergawe wat in 1995 op 
CD-ROM verskyn het. Deur gebruik te maak van die CD-ROM is aanvullende 
gegewens oor byvoorbeeld die woord boeken verkry deurdat soektogte buite 

die artikel boeken self en deur die hele woordeboek gedoen kon word. Op dié 
wyse is meer sitate, ouer én nuwer sitate, 'n addisionele betekenis, asook meer 
verbindingsmoontlikhede met boeken verkry.  

Verder beskou Moerdijk elektroniese databasisse as 'n onmisbare bron van 
taalmateriaal vir die samestelling van woordeboeke in die toekoms. So 'n data-
basis lewer massas woorde in verskeie kontekste, gee 'n volledige beeld van 'n 
woord, en stel dus die leksikograaf in staat om 'n groot verskeidenheid beteke-
nisse van 'n woord te abstraheer uit die diverse verbindingsmoontlikhede van 
daardie woord. Die gebruik van 'n elektroniese databasis sal volgens Moerdijk 
die inkonsekwente of teenstrydige werkswyses wat in verskillende handwoor-
deboeke voorkom, oplos, en die daarmee gepaardgaande verwarring uitskakel.  

Die hoofredakteur van die Deutsches Wörterbuch (DWB) in Göttingen, 
Michael Schlaefer, skets as agtergrond vir sy lesing die geskiedenis van die 
Grimmsches Wörterbuch vanaf 1838. Hy fokus veral op die omvattendheid van 
die woordeboek, dat woorde té breedvoerig en in té veel besonderhede bewerk 
is en dat te veel sitate aangebied is. Dit strook met die leuse van hierdie woor-
deboek, naamlik dat alles daarin opgeteken moet word. Hierdie breedvoerige 
hantering het onder andere daartoe gelei dat dit baie lank geneem het om 'n 
letter af te handel. Die redaksie kon gevolglik nie tred hou met die verande-
rende wetenskap nie, wat tot gevolg gehad het dat die woordeboek se status 
ondermyn is. Daar is in 1986 met hervorming begin deurdat die omvang van 
die woordeboek gereduseer is en oortollige inligting weggelaat is. Slegs 'n 
beperkte mate van hervorming was egter moontlik, aangesien daar steeds aan 
die eis van omvattendheid voldoen moes word. 

Volgens Schlaefer sal daar in die toekoms 'n klemverskuiwing plaasvind. 
Woordeboeke sal byvoorbeeld gerig moet wees op spesifieke gebruikers, en 
elektroniese middele soos die rekenaar en elektroniese databasisse sal in die 
leksikografiese praktyk vir die skep van elektroniese woordeboeke benut moet 
word.  

Dit is wat Schlaefer en R. Bergmann met 'n historiese woordeboek van die 
moderne Hoogduitse standaardtaal, die Neuhochdeutsches Wörterbuch (Göttin-
gen), beoog. Hierdie woordeboek sal van die begin af as 'n elektroniese woor-
deboek beplan word. Soektogte sal elektronies binne 'n databasis gedoen kan 
word, waarna bewerking van die materiaal sal plaasvind. Die bewerkte mate-
riaal sal ook elektronies beskikbaar wees, byvoorbeeld vir vakkundiges om 
afvoere te maak. 

Schlaefer voorspel dat hierdie elektroniese werkswyse gaan oorneem by 
die tradisionele manier van woordeboek maak, en dat woordeboeke in boek-
vorm dan hul belangrikheid gaan verloor. 

J. Simpson, hoofredakteur van die Oxford English Dictionary (OED), gee in 
sy lesing 'n paar riglyne oor wat 'n historiese woordeboek te doen staan nadat 
dit voltooi is. Die eerste riglyn word in die vorm van 'n waarskuwing aange-
bied, naamlik dat die kontinuïteit van 'n woordeboekprojek nie versteur moet 
word nadat 'n woordeboek voltooi is nie. Taal bly voortbestaan en ontwikkel, 

http://lexikos.journals.ac.za



340 Resensies / Reviews 

en volgens hom moet 'n woordeboek ook ten einde die ontwikkelende taal te 
kan opteken. Indien 'n woordeboek gestaak word, is dit baie moeilik en duur 
om dit weer op die been te bring. 

Die tweede riglyn wat Simpson aanbied, is in die vorm van 'n vraag, 
naamlik of 'n woordeboek, ná voltooiing van die eerste druk, hersien moet 
word, en of daar heeltemal van vooraf begin moet word. Simpson gee voorkeur 
aan eersgenoemde, en baseer dus sy benadering vir die toekoms op hersiening. 

Hy gee verder 'n oorsig van hoe tegnologiese veranderinge ook verande-
ringe op leksikografiese terrein teweeg gebring het. Waar woordeboeke vroeër 
slegs in boekvorm verskyn het, is dit nou ook elektronies beskikbaar, bv. op 
CD-ROM, magneetband of aanlyn. Hy stel dit as vooruitsig dat laasgenoemde 
toenemend die wyse van publikasie vir woordeboeke sal word, alhoewel baie 
gebruikers voorkeur sal bly gee aan woordeboeke in boekvorm. 

Hierdie aanlyn wyse van publikasie en bogenoemde hersieningsbenade-
ring vul mekaar goed aan. Woordeboeke wat aanlyn gepubliseer word, is deur-
lopend beskikbaar vir kommentaar. Indien hierdie kommentaar op 'n konstan-
te basis bygewerk word, word die woordeboek as 't ware deurlopend hersien. 

Soos Moerdijk en Schlaefer heg Simpson ook waarde aan die gebruik van 
'n elektroniese databasis vir die samestelling van toekomstige woordeboeke. 
Simpson sou graag wou sien dat daar skakels moet wees tussen so 'n databasis 
en 'n elektroniese woordeboek, sodat bykomende inligting vir die gebruiker 
beskikbaar gestel kan word. 'n Gebruiker sou byvoorbeeld vanaf 'n woord in 'n 
literêre teks met behulp van 'n skakel na die elektroniese woordeboek gelei 
word, waar die betrokke woord dan verklaar word. 

Een van die vakkundiges wat as spreker opgetree het, die dialektoloog 
Magda Devos, tref in haar lesing 'n vergelyking tussen die WNT in boekvorm, 
die WNT op CD-ROM en 'n elektroniese databasis, die sogenaamde "Taalbank" 
wat deur die INL beplan word. Volgens haar is die WNT in boekvorm en die 
WNT op CD-ROM albei "afgeslote" en "geslote", onderskeidelik omdat die 
inhoud van elkeen die taal op 'n spesifieke oomblik weerspieël en omdat geen-
een direkte toegang tot ander inligtingsbronne bevat nie. Die enigste opsig 
waarin die CD-ROM-weergawe van die weergawe in boekvorm verskil, is dat 
eersgenoemde nie 'n liniêre karakter soos laasgenoemde het nie. Die liniêre 
volgorde wat op papier bestaan, word met behulp van soektogte in die elektro-
niese weergawe opgehef. Deur van sulke soektogte binne die elektroniese teks 
gebruik te maak, kan, soos wat Moerdijk ook opgemerk het, aanvullende gege-
wens verkry word. 

Volgens Devos is 'n elektroniese databasis ook nie afgesluit of gesluit nie. 
Deurdat inligting wat aanlyn aangebied word op 'n deurlopende basis byge-
werk kan word, kan so 'n databasis nooit afgesluit wees nie. Verder het 'n elek-
troniese databasis 'n oop struktuur deurdat daar skakels na ander inligtings-
bronne, soos opnames en ensiklopedieë, bestaan wat deur die leser opgevolg 
kan word. Hier toon Devos se toekomsperspektief weer ooreenstemming met 
dié van Simpson. 

In hierdie resensie is daar hoofsaaklik gekonsentreer op die "en verder ..."-
gedeelte van die titel, naamlik op die verskillende sprekers se toekomsperspek-
tiewe en op wat 'n woordeboekprojek te doen staan ná die voltooiing van 'n 
woordeboek. Die klem is gelê op die woordeboek in elektroniese vorm, óf op 
CD-ROM óf aanlyn, en op die gebruik van elektroniese databasisse vir die 
samestelling van woordeboeke in die toekoms.  

Deur die elektroniese aspekte te beklemtoon, wil ek geensins die "tradisio-
nele" woordeboeke, naamlik dié in boekvorm, daaraan ondergeskik stel nie. 
Inteendeel, ek hoop Schlaefer se siening dat woordeboeke in boekvorm hulle 
belangrikheid in die toekoms gaan verloor, word verkeerd bewys. Ek wil eer-
der met Van Paemel saamstem wanneer sy sê dat die twee "werkinstrumenten" 
aanvullend gebruik behoort te word. 

Wat ook al die formaat waarin woordeboeke oorwegend in die toekoms 
gepubliseer gaan word, kan 'n mens net die hoop uitspreek dat, soos wat die 
historikus A. Th. van Deursen se ervaring met die WNT was, woordeboeke ons 
steeds die "gehoopte zekerheid" sal bied wanneer ons die betekenis van 'n 
woord nagaan. 

 
 Gerhard van Wyk 
 Buro van die Woordeboek van die Afrikaanse Taal 
 Stellenbosch 
 Republiek van Suid-Afrika 
 (gjvw@maties.sun.ac.za) 

VOORSKRIFTE AAN SKRYWERS 

(Tree asseblief met die Buro van die WAT in verbinding vir 'n uitvoeriger weergawe van hierdie instruksies, 
of besoek ons webblad: http://www.sun.ac.za/wat/ index.html)  

 
 
A. REDAKSIONELE BELEID 
 
1. Aard en inhoud van artikels 
Artikels kan handel oor die suiwer leksikografie of oor 
implikasies wat aanverwante terreine, bv. linguistiek, alge-
mene taalwetenskap, rekenaarwetenskap en bestuurskunde 
vir die leksikografie het.  
 
Bydraes kan onder enigeen van die volgende rubrieke ge-
klassifiseer word:  
 
(1) Navorsingsartikels: Grondige oorspronklike wetenskap-
like navorsing wat gedoen en die resultate wat verkry is.  
(2) Beskouende artikels: Bestaande navorsingsresultate en 
ander feite wat op 'n oorspronklike wyse oorsigtelik, interpre-
terend, vergelykend of krities evaluerend aangebied word.  
(3) Resensieartikels: Navorsingsartikels wat in die vorm 
van 'n kritiese resensie van een of meer gepubliseerde 
wetenskaplike bronne aangebied word.  
Bydraes in kategorieë (1)-(3) word aan streng anonieme keu-
ring deur onafhanklike akademiese vakgenote onderwerp ten 
einde die internasionale navorsingsgehalte daarvan te ver-
seker.  
 
(4) Resensies: 'n Ontleding en kritiese evaluering van 
gepubliseerde wetenskaplike bronne en produkte, soos 
boeke en rekenaarprogramme.  
(5) Projekte: Besprekings van leksikografiese projekte.  
(6) Leksikonotas: Enige artikel wat praktykgerigte inlig-
ting, voorstelle, probleme, vrae, kommentaar en oplossings 
betreffende die leksikografie bevat.  
(7) Leksikovaria: Enigeen van 'n groot verskeidenheid 
artikels, aankondigings en nuusvrystellings van leksiko-
grafiese verenigings wat veral vir die praktiserende leksi-
kograaf van waarde sal wees.  
(8) Verslae: Verslae van konferensies en werksessies.  
 
Bydraes in kategorieë (4)-(8) moet almal aan die eise van 
akademiese geskrifte voldoen en word met die oog hierop 
deur die redaksie gekeur.  
 
2. Wetenskaplike standaard en keuringsprosedure 
Lexikos is deur die Departement van Onderwys van die 
Suid-Afrikaanse Regering as 'n gesubsidieerde d.w.s. 
inkomstegenererende navorsingstydskrif goedgekeur.  
Artikels sal op grond van die volgende aspekte beoordeel 
word: taal en styl; saaklikheid en verstaanbaarheid; pro-
bleemstelling, beredenering en gevolgtrekking; verwysing 
na die belangrikste en jongste literatuur; wesenlike bydrae 
tot die spesifieke vakgebied.  
 
3. Taal van bydraes 
Afrikaans, Duits, Engels, Frans of Nederlands.  
 
4. Kopiereg 
Nóg die Buro van die WAT nóg die African Association 
for Lexicography (AFRILEX) aanvaar enige aanspreek-
likheid vir eise wat uit meewerkende skrywers se gebruik 
van materiaal uit ander bronne mag spruit.  
Outeursreg op alle materiaal wat in Lexikos gepubliseer is, 

berus by die Beheerraad van die Woordeboek van die Afri-
kaanse Taal. Dit staan skrywers egter vry om hulle mate-
riaal elders te gebruik mits Lexikos (AFRILEX-reeks) 
erken word as die oorspronklike publikasiebron.  
 
5. Oorspronklikheid 
Slegs oorspronklike werk sal vir opname oorweeg word. 
Skrywers dra die volle verantwoordelikheid vir die oor-
spronklikheid en feitelike inhoud van hulle publikasies.  
 
6. Gratis oordrukke en eksemplare  
Skrywers ontvang vyf gratis oordrukke van elke navorsings-, 
beskouende of resensieartikel van hulle wat gepubliseer is as-
ook een gratis eksemplaar van die uitgawe waarin sodanige 
artikel(s) verskyn het. Skrywers van suiwer evaluerende 
resensies en van bydraes tot die rubrieke Leksikovaria, Pro-
jekte en Verslae ontvang vyf gratis oordrukke van hulle by-
draes. In laasgenoemde vier kategorieë kan die redaksie egter, 
afhangend van die aard en omvang van die bydraes, besluit 
om ook 'n eksemplaar van die betrokke uitgawe aan 'n skry-
wer toe te ken.  
 
7. Uitnodiging en redaksionele adres   
Alle belangstellende skrywers is welkom om bydraes vir 
opname in Lexikos te lewer en aan die volgende adres te 
stuur:  
 
Die Redakteur 
LEXIKOS 
Buro van die WAT 
Posbus 245 
7599  STELLENBOSCH 
Republiek van Suid-Afrika 
 
B. VOORBEREIDING VAN MANUSKRIP   
 
Die manuskrip van artikels moet aan die volgende redak-
sionele vereistes voldoen:  
 
1. Lengte en formaat van artikels   
Bydraes moet verkieslik nie 20 getikte A4-bladsye met teks 
in dubbelspasiëring en ruim kantlyne (ongeveer 2,5 cm) 
oorskry nie. Manuskrip moet verkieslik in elektroniese for-
maat as ASCII-teks, as volledig geformateerde Microsoft 
Word (DOS of Windows) lêers of as WordPerfect (DOS of 
Windows) lêers op rekenaarskyf (360 KB tot 1.44 MB) 
voorgelê word. 'n Rekenaardrukstuk van die artikel moet 
die skyf vergesel. Elke artikel moet voorsien wees van 'n 
Engelse opsomming van tussen 150 en 250 woorde, sowel 
as tussen 10 en 30 Engelse sleutelwoorde.  
 
2. Grafika  
Een stel duidelike oorspronklike illustrasies, tabelle, gra-
fieke, diagramme, of kwaliteitsafdrukke daarvan, moet 
voorgelê word. Die plasing van grafika binne die teks moet 
duidelik aangedui word.  
 
3. Bibliografiese gegewens en verwysings binne die teks  
Kyk na onlangse nommers van Lexikos vir meer inligting.  

INSTRUCTIONS TO AUTHORS 

(For a more detailed version of these instructions, please contact the Bureau of the WAT or refer to our web 
page: http://www.sun.ac.za/wat/ index.html)  

 
 
A. EDITORIAL POLICY 
 
1. Type and content of articles 
Articles may deal with pure lexicography or with the impli-
cations that related fields such as linguistics, general lin-
guistics, computer science and management have for lexi-
cography.   
 
Contributions may be classified in any one of the following 
categories:   
 
(1) Research articles: Fundamentally original scientific 
research that has been done and the results that have been 
obtained.   
(2) Contemplative articles: Reflecting existing research 
results and other facts in an original, synoptic, interpreta-
tive, comparative or critically evaluative manner. 
(3) Review articles: Research articles presented in the form 
of a critical review of one or more published scientific 
sources.   
 
Contributions in categories (1)-(3) are subjected to strict 
anonymous evaluation by independent academic peers in 
order to ensure the international research quality thereof. 
 
(4) Reviews: An analysis and critical evaluation of pub-
lished scientific sources and products, such as books and 
computer software. 
(5) Projects: Discussions of lexicographical projects. 
(6) Lexiconotes: Any article containing practice-oriented 
information, suggestions, problems, questions, commentary 
and solutions regarding lexicography. 
(7) Lexicovaria: Any of a large variety of articles, an-
nouncements and press releases by lexicographic societies 
which are of particular value to the practising lexicogra-
pher. 
(8) Reports: Reports on conferences and workshops. 
 
Contributions in categories (4)-(8) must all meet the re-
quirements of academic writing and are evaluated by the 
editors with this in mind.   
 
2. Academic standard and evaluation procedure   
The Department of Education of the South African Govern-
ment has approved Lexikos as a subsidized, i.e. income-
generating research journal.  
Articles will be evaluated on the following aspects: lang-
uage and style; conciseness and comprehensibility; problem 
formulation, reasoning and conclusion; references to the 
most important and most recent literature; substantial con-
tribution to the specific discipline. 
 
3. Language of contributions 
Afrikaans, Dutch, English, French or German. 
 
4. Copyright 
Neither the Bureau of the WAT nor the African Association 
for Lexicography (AFRILEX) accepts any responsibility for 
claims which may arise from contributing authors' use of 

material from other sources. 
Copyright of all material published in Lexikos will be 
vested in the Board of Control of the Woordeboek van die 
Afrikaanse Taal. Authors are free however to use their 
material elsewhere provided that Lexikos (AFRILEX 
Series) is acknowledged as the original publication source.   
 
5. Originality 
Only original contributions will be considered for publica-
tion. Authors bear full responsibility for the originality and 
factual content of their contributions.   
 
6. Free offprints and copies   
Authors will receive five free offprints of each of their re-
search, contemplative or review articles published, as well 
as one complimentary copy of the issue containing such 
article(s).  Authors of purely evaluative reviews and of 
contributions to the categories Lexicovaria, Projects, and 
Reports receive five free offprints of their contributions. In 
the case of the latter four categories, the editors may, 
however, depending on the nature and scope of the 
contributions, decide to grant the author a copy of the issue 
concerned.  
 
7. Invitation and editorial address   
All interested authors are invited to submit contributions for 
publication in Lexikos to:   
 
The Editor 
LEXIKOS 
Bureau of the WAT 
P.O. Box 245 
7599  STELLENBOSCH 
Republic of South Africa 
 
B. PREPARATION OF MANUSCRIPTS   
 
Manuscripts of articles must meet the following editorial 
requirements:   
 
1. Length and format 
Contributions should not exceed more than 20 typewritten 
A4 pages with double spacing and ample margins (about 
2,5 cms). Manuscript should preferably be in electronic 
form on a (360 KB to 1.44 MB) floppy disk as either ASCII 
text, fully-formatted Microsoft Word (DOS or Windows) or 
WordPerfect (DOS or Windows) files. A computer printout 
of the article should accompany the disk. Each article must 
be accompanied by an English abstract of 150 to 250 words, 
and between 10 and 30 English keywords. 
 
2. Graphics   
One set of clear original drawings, tables, graphs, diagrams 
or quality prints thereof must be submitted. The locations of 
graphics must be clearly indicated in the text.   
 
3. Bibliographical details and references in the text   
Examine recent issues of Lexikos for details.  

HINWEISE UND RICHTLINIEN FÜR AUTOREN 

(Nehmen Sie bitte mit dem Büro des WAT Kontakt auf für eine ausführlichere Wiedergabe dieser Hinweise, 
oder besuchen Sie unsere Webseite: http://www.sun.ac.za/wat/ index.html)  

 
 
A. REDAKTIONELLE ZIELSETZUNGEN 
 
1. Art und Inhalt der Artikel 
 
Es können Artikel aufgenommen werden, die sich mit The-
men der Lexikographie befassen oder mit Zusammen-
hängen, die zwischen der Lexikographie und benachbarten 
Fachgebieten wie z.B. Linguistik, allgemeiner Sprach-
wissenschaft, Lexikologie, Computerwissenschaft und Ma-
nagement bestehen. 
 
Die Beiträge sollten einer der folgenden Kategorien ent-
sprechen: 
 
(1) Forschungsartikel, die grundlegend über neue For-
schungsansätze und deren Ergebnisse berichten. 
(2) Kontemplative Artikel, die bestehende Forschungsergeb-
nisse und andere Informationen selbständig, interpretativ, ver-
gleichend oder kritisch bewertend wiedergeben. 
(3) Rezensionsartikel, die in der Form eines Forschungs-
artikels eine oder mehrere veröffentlichten wissenschaftli-
chen Quellen kritisch rezenzieren. 
 
Beiträge in Kategorien (1)-(3) werden streng anonym von 
unabhängigen wissenschaftlichen Experten begutachtet, um 
ein internationales fachliches Niveau in Lexikos zu gewähr-
leisten. 
 
(4) Rezensionen, die veröffentlichte wissenschaftliche 
Quellen und Produkte, wie z.B. Bücher und Software, ana-
lysieren und kritisch bewerten. 
(5) Lexikographische Projekte, die vorgestellt werden. 
(6) Notizen zum Lexikon, die praxisbezogene Informa-
tionen, Vorschläge, Probleme, Fragen, Kommentare und 
Lösungen hinsichtlich der Lexikographie enthalten. 
(7) Lexikovaria, die unterschiedliche Beiträge, Ankündi-
gungen und Pressemitteilungen lexikographischer Vereini-
gungen, die dem praktischen Lexikographen wichtig sein 
können, einschließen. 
(8) Berichte über Konferenzen und Workshops. 
 
Beiträge in Kategorien (4)-(8) müssen im akademischen Stil 
abgefaßt werden. Sie werden von der Redaktion unter die-
sem Gesichtspunkt beurteilt. 
 
2. Wissenschaftliche Standards und das Beurteilungsver-
fahren 
Das Erziehungsministerium der südafrikanischen Regierung 
hat Lexikos als eine subventionierte, d.h. einkommenerzeu-
gende Forschungszeitschrift anerkannt. 
Artikel werden auf Grund der folgenden Gesichtspunkte be-
wertet: Sprache und Stil; Sachlichkeit und Verständlichkeit; 
Problembeschreibung, Argumentation und Schlußfolgerung; 
Hinweise auf die neueste und wichtigste Literatur; wesent-
licher Beitrag zum besonderen Fachgebiet. 
 
3. Sprache der Beiträge 
Afrikaans, Deutsch, Englisch, Französisch oder Niederlän-
disch. 
 
4. Das Urheberrecht 
Weder das Büro des WAT noch die African Association for 
Lexicography (AFRILEX) übernehmen Verantwortung für 
Ansprüche, die daraus entstehen könnten, daß Autoren  

Material aus anderen Quellen benutzt haben. 
Das Urheberrecht aller in Lexikos publizierten Artikel wird 
dem Aufsichtsrat unseres Büros übertragen. Es steht Auto-
ren jedoch frei, ihren Beitrag anderweitig zu verwenden, 
vorausgesetzt, Lexikos (AFRILEX-Serie) wird als Original-
quelle genannt. 
 
5. Originalität 
Nur Originalbeiträge werden begutachtet. Autoren tragen 
die volle Verantwortung für die Originalität und den sach-
lichen Inhalt ihrer Beiträge. 
 
6. Sonderdrucke und Freiexemplare 
Autoren erhalten fünf Sonderdrucke ihrer veröffentlichten 
Forschungsartikel, kontemplativen Artikel oder Rezensions-
artikel gratis sowie ein Freiexemplar der betreffenden Aus-
gabe. Rezensenten und Autoren von Beiträgen zu den Kate-
gorien Lexikovaria, Projekte und Berichte erhalten fünf 
Sonderdrucke ihrer Beiträge gratis. Die Redaktion kann sich 
jedoch, abhängig von der Art und dem Umfang der Beiträge 
der letztgenannten vier Kategorien, vorbehalten, dem Autor 
ein Freiexemplar der Ausgabe zu überlassen. 
 
7. Einladung und redaktionelle Adresse 
Alle Autoren, die interessiert sind, Beiträge für Lexikos zu 
liefern, sind herzlich willkommen. Sie werden gebeten, ihre 
Artikel an die folgende Adresse zu schicken: 
 
Der Redakteur 
LEXIKOS 
Buro van die WAT 
Postfach 245 
7599 STELLENBOSCH 
Republik Südafrika 
 
B. VORBEREITUNG DES MANUSKRIPTS 
 
Ein Artikelmanuskript muß den folgenden redaktionellen 
Anforderungen entsprechen: 
 
1. Umfang und Format 
Beiträge sollen nicht länger als 20 getippte A4-Seiten in 
zweizeiligem Abstand und mit Randabständen von ca. 2,5 
cm sein. Das Manuskript sollte möglichst als elektronischer 
Text auf einer (360 KB bis 1.44 MB) Diskette vorgelegt 
werden, entweder im ASCII-Format, oder in formatiertem 
Microsoft Word (DOS oder Windows) bzw. WordPerfect 
(DOS oder Windows). Ein Ausdruck des vollständig forma-
tierten Artikels soll mit der Diskette eingereicht werden. 
Jedem Artikel ist eine Zusammenfassung im Umfang von 
150-250 Wörtern beizufügen. Ferner sollen etwa 10-30 in-
haltskennzeichnende Stichwörter zu jedem Artikel angege-
ben werden. 
 
2. Abbildungen  
Ein reproduktionsfähiger Satz der originalen Abbildungen, 
Illustrationen, Tabellen, Graphiken und Diagramme oder 
Qualitätsabdrucke muß vorgelegt werden. Der Text selber 
sollte klare Hinweise auf die Position der Abbildungen ent-
halten. 
 
3. Bibliographische Einzelheiten und Hinweise im Text 
Zu Einzelheiten des bibliographischen Systems sind neuere 
Ausgaben von Lexikos einzusehen. 

